
RESUMO DA XUNTA DE GOBERNO EXTRAORDINARIA  

DE 15 DE SETEMBRO DE 2023 
 
1. ASISTENCIA AO PLENO. Referencia: 2023/00038057L. 
 Ratificación da urxencia da convocatoria. 
 Ratifícase a urxencia da convocatoria.  
 
 
2. OFICINA ORZAMENTARIA E CONTABILIDADE. Referencia: 2023/00035910B. 
 Aprobación de expediente de crédito extraordinario nº 2023-CREXT-06, de importe 
38.550,00 €, e de suplemento de crédito nº 2023-SUPLE-06, de importe 643.033,33 €. 
 Acórdase:  
PRIMEIRO: aprobar o expediente de crédito extraordinario nº 2023-CREXT-06_I para 
atender a necesidade de crédito manifestada polo centro xestor Protección Civil (CX 
04) que posibilite a adquisición dun ciclomotor de 125cc de dúas prazas para o servizo 
de Protección civil por un importe total de SETE MIL CINCOCENTOS EUROS 
(7.500,00 EUROS), financiado na súa totalidade con remanente líquido de tesourería 
para gastos xerais do concello do exercicio 2022. 
SEGUNDO: aprobar o expediente de crédito extraordinario nº 2023-CREXT-06_II por 
un importe total de VINTECINCO MIL EUROS (25.000,00 EUROS) e de suplemento 
de crédito nº 2023-SUPLE-06_I por un importe total de CENTO TRINTA NOVE MIL 
SETECENTOS EUROS (139.700,00 EUROS), para atender as necesidades 
manifestadas polo departamento de Centros Socioculturais (CX 26) que posibilite a 
asunción neste exercicio dos gastos de subministro, reparacións e de actividades nos 
CSC de titularidade municipal, financiado na súa totalidade con remanente líquido de 
tesourería para gastos xerais do concello do exercicio 2022. 
TERCEIRO: aprobar o expediente de suplemento de crédito nº 2023-SUPLE-06_II 
para atender a necesidade manifestada polo centro xestor Festas e Festexos (CX 29) 
de necesidade de crédito que permita afrontar os gastos en alumeado, programación, 
deseño e desenvolvemento das actividades do Nadal, por un importe total de 
TRESCENTOS OITENTA MIL EUROS (380.000,00 EUROS), financiado na súa 
totalidade con remanente líquido de tesourería para gastos xerais do concello do 
exercicio 2022. 
CUARTO: aprobar o expediente de suplemento de crédito nº 2023-SUPLE-06_III para 
atender a necesidade manifestada polo centro xestor Comercio (CX 31) de necesidade 
de crédito que posibilite afrontar o gasto en actividades e accións destinadas á 
campaña de dinamización comercial na tempada do Nadal, por un importe total de 
CENTO DEZ MIL EUROS (110.000,00 EUROS), financiado na súa totalidade con 
remanente líquido de tesourería para gastos xerais do concello do exercicio 2022. 
QUINTO: aprobar o expediente de crédito extraordinario nº 2023-CREXT-06_III para 
atender a necesidade manifestada polo centro xestor da OMIC (CX 36) de necesidade 
de crédito que posibilite a aprobación e o pagamento da factura F/2022/7060 da 
entidade UNIÓN DE CONSUMIDORES DE GALICIA e concepto <Servizo de 
información, orientación e asesoramento xurídico en materia de consumo á veciñanza 
de Santiago de Compostela>, por un importe total de SEIS MIL CINCUENTA EUROS 
(6.050,00 EUROS), financiado con baixas por anulación. 
SEXTO: aprobar o expediente de suplemento de crédito nº 2023-SUPLE-06_IV para 
atender a necesidade manifestada polo centro xestor da EDUSI (CX 48) de 

necesidade de crédito que posibilite a achega municipal necesaria para gasto corrente 
e investimento da nova operación EDUSI aprobada coa denominación 
"Acondicionamento e promoción da Senda Ponte de Sar-San Marcos como activo 
turístico e natural de Santiago de Compostela", por un importe de TRECE MIL 
TRESCENTOS TRINTA E TRES EUROS CON TRINTA E TRES CÉNTIMOS DE 
EURO (13.333,33 EUROS), financiado con baixas por anulación. 
SÉTIMO: Na tramitación deste expediente de crédito extraordinario nº 2023-CREXT- 
06 e de suplemento de crédito nº 2023-SUPLE-06 serán de aplicación as normas 
sobre información, reclamacións e publicidade aplicables á aprobación dos 
orzamentos da entidade a que se refiren os artigos 20 e 22 do RD 500/1990 e 169 do 
TRLRFL (artigo 38.2 do RD 500/1990), polo que este expediente se exporá ao público 
durante quince días hábiles de acordo co establecido no artigo 38 do RD 500/1990, en 
relación co artigo 169 do TRLRFL. 
OITAVO: Elevar automaticamente a definitivo o expediente inicialmente aprobado de 
crédito extraordinario nº 2023-CREXT-06 e de suplemento de crédito nº 2023-
SUPLEDESCRICIÓN 06, se contra eles non se formulasen algunha reclamación, 
procedéndose á publicación do resumo por capítulos do orzamento municipal coas 
modificación aprobadas no Boletín Oficial da Provincia e no taboleiro de anuncios do 
Concello, remitindo copia á Administración do Estado e da Comunidade Autónoma. 
NOVENO: Igualmente, seranlle aplicables a este expediente de crédito extraordinario 
nº 2023-CREXT-06 e de suplemento de crédito nº 2023-SUPLE-06 as normas 
referentes aos recursos contencioso-administrativos contra os orzamentos da entidade 
a que se refiren os artigos 23 do RD 500/1990 e 171 do TRLRFL. 
 
3. BIODIVERSIDADE E EDUCACIÓN AMBIENTAL. Referencia: 2023/00037816P. 
 Aprobación da solicitude de axudas convocadas pola Consellería de Medio Ambiente, 
Territorio e Vivenda para actuacións encamiñadas á protección dos animais 
domésticos de compañía abandonados en Galicia, ano 2023. 
 Apróbase solicitar a axuda obxecto da convocatoria realizada pola Consellería de 
Medio Ambiente, Territorio e Vivenda, en réxime de concorrencia competitiva, para 
actuacións encamiñadas á protección dos animais domésticos de compañía 
abandonados en Galicia para o ano 2023 destinadas ás entidades locais (código de 
procedemento MT811A). 
As actuacións subvencionables recollidas na citada Orde serán aquelas destinadas á 
atención e coidado dos animais domésticos de compañía que se atopen nos centros 
de recollida autorizados, relativos a: 
a) Aos gastos derivados do acto clínico para a esterilización cirúrxica dos animais coa 
dobre finalidade de evitar a súa reprodución incontrolada e a promoción da súa 
adopción. 
b) Aos gastos derivados do acto clínico para a identificación animal mediante a 
implantación de microchip, a correspondente inscrición no Regiac e a expedición de 
pasaporte sanitario, de acordo co recollido no artigo 12 da Lei 4/2017, do 3 de outubro. 
c) Aos gastos derivados da manutención dos animais derivados da compra de 
alimento comercial seco e/ou húmido específico, coa finalidade de acadar un estado 
nutricional óptimo. 
d) Aos gastos derivados da aplicación das medidas profilácticas necesarias para 
garantir o bo estado físico e sanitario do animal e a prevención de enfermidades 
infectocontaxiosas, relativos á vacinación preventiva e á desparasitación externa e 
interna dos animais. 

